
case toda pontevedra está 
ao tanto do premio Intermodes 
que está a piques de recibir o Con-
cello de Pontevedra en Bruxelas 
polo seu modelo de cidade en xeral 
e polo ‘Metrominuto’ en particu-
lar, o primeiro plano pedestre de 
toda Europa. Porén, case ninguén 
sabe quen está detrás desta ini-
ciativa, que dá lugar ao recoñece-
mento internacional da Boa Vila. 
Un dos seus creadores, o responsa-
ble de comunicación do Concello, 
Antón Prieto, desvela a Diario de 
Pontevedra a orixe do premio máis 
importante do ano. 
Como xurdiu a idea de crear o ‘Me-
trominuto?
Periodicamente celebramos unha 
reunión de equipo no Concello 
para ver como difundimos as 
ideas relacionadas co modelo de 
cidade e foi nun deses encontros 
no que xurdiu a proposta de facer 
o ‘Metrominuto’. 
Logo, pode dicirse que é unha au-
toría compartida? 
Si, a autoría é conxunta, porque 
hai moita proximidade no traballo 
e contamos cuns políticos que dan 
moita liberdade para traballar. 
Quen son eses políticos aos que fai 
mención, os que estiveron ligados 
á creación do mapa?
O alcalde (Miguel Anxo Fernán-
dez Lores) e o concelleiro de Mo-
bilidade, Cesáreo Mosquera, 
entre outros responsables. Logo 
na elaboración, contei coa colabo-
ración do axente da Policía Local 
Emilio Suárez, responsable da sala 
de control de tráfico Cetra. El foi 
quen tomou as medidas e quen 
fixo as equivalencias en minutos, 
con todas as variantes. Tendo en 
conta, por exemplo, se había pen-
dente ou se no camiño era costa 
arriba. 
Como foi o proceso de creación?

En primeiro lugar xurdiu a idea de 
facer un mapa peonil. Logo pensa-
mos en darlle a forma de mapa de 
metro, unha imaxe máis ligada 
a unha urbe, a unha cidade cos-
mopolita.
Estivo todo moi ben pensado, nada 
foi froito da casualidade...
Si. Primeiro barallamos a posibi-
lidade de meter os itinerarios nun 
mapa convencional, pero parecía-
nos máis agresivo e publicitario 
levalo a unha fisionomía de me-

«O premio é para o territorio que se 
agocha detrás do mapa»

antón prieto responsable de comunicación do concello

▶ intermodes premia mañá a pontevedra por crear o primeiro plano pedestre da unión europea e reunir 
as condicións para poñelo en marcha. antón prieto, un dos seus autores, explica o proceso de creación, os 
partícipes no proxecto e outros detalles sobre un galardón que volve colocar á boa Vila no centro do mapa

tro, por iso lle dimos ese aspecto. 
Á parte, a propia palabra metro 
está relacionada coa medición de 
distancias, polo que pensamos 
que tamén era un guiño irónico. 
Pontevedra é unha cidade peque-
na, na que todo o mundo sabe que 
non hai metro. 
Cal foi a súa reacción cando co-
ñeceu que o ‘Metrominuto’ fora 
seleccionado pola axencia Inter-
modes?
Eu son dos que pensan que non 
foi premiado o ‘Metrominuto’, 
senón que foi premiado o modelo 
de cidade, é dicir, o feito de que 
temos unha cidade pensada para 
os peóns. Por suposto, que os que 
o fixemos sentímonos moi honra-
dos, pero isto non é máis que un 
mapa. O premio é para o territo-
rio que se agocha detrás, o modelo 
dunha cidade peonil, con tráfico 
calmado, velocidade máxima de 
30 quilómetros por hora... Esas 
foron as razóns que motivaron o 
premio. 
Para os que aínda non o coñecen. 
Onde se pode conseguir o ‘Metro-
minuto’?
A maioría dos exemplares están 
dispoñibles no Concello, aínda 
que estamos a piques de editar 
unha nova versión que introdu-
ce novos espazos. Por exemplo, o 
barrio de Monte Porreiro, a Illa das 
Esculturas, a Xunqueira de Alba, 
agora máis accesible pola ponte 
das Correntes, ou parte da senda 
do río Gafos. 
Haberá outras iniciativas encami-
ñadas nesta dirección?
Si, temos un mapa de mobilidade 
que só está á espera de pequenos 
detalles para pasar á fase de im-
presión. É un mapa xenérico da 
cidade, que impulsamos de forma 
paralela á red Móvete e que ofrece 
moito máis que o plano que se usa 
na actualidade, máis enfocado ao 
turista. 

Primeiro barallamos 
un mapa 

convencional, pero 
parecíanos máis agresiva 
unha fisionomía de metro»

A maioría dos 
exemplares están 

dispoñibles no Concello, 
pero estamos a piques de 
editar unha nova versión»

La Caixa destina 
87.000 euros a 
seis proyectos 
sociales en 
Pontevedra

PONTEVEDRA. La Obra So-
cial  ‘La Caixa’ destinó en 2012  
87.600 euros a seis proyectos 
sociales en la provincia de 
Pontevedra de los que se han 
beneficiado más de 3.500 per-
sonas, especialmente las más 
vulnerables o en riesgo de ex-
clusión. 

Los seis proyectos seleccio-
nados durante el 2012 en la 
provincia de Pontevedra son 
un programa de formación 
para la integración social de 
jóvenes delincuentes prima-
rios en riesgo de exclusión 
impulsado por la Asociación 
de Ayuda a los Toxicómanos 
Érguete; un proyecto de la Aso-
ciación Arela para fomentar la 
incorporación a la vida adulta 
de menores en riesgo de exclu-
sión; un programa de capaci-
tación pre laboral de personas 
con discapacidad física de la 
Federación de Asociaciones 
de Minusválidos Físicos de la 
Provincia de Pontevedra; una 
iniciativa de integración labo-
ral de personas con baja cuali-
ficación profesional en riesgo 
de exclusión de la Mancomu-
nidad de Vigo a través de la 
responsabilidad social empre-
sarial promovida por la Fun-
dación Érguete Integración; 
otro proyecto de integración 
socio laboral en este caso de jó-
venes de entre 16 y 25 años de 
etnia gitana de la Fundación 
Secretariado Gitano Galicia; y 
un proyecto socioeducativo di-
rigido ofrecer apoyo a niños de 
primaria y secundaria de Vigo 
en riesgo de exclusión social 
de la asociación Asdegal. 

El resto de proyectos selec-
cionados en las seis convocato-
rias del Programa de Ayudas a 
Proyectos de Iniciativas Socia-
les 2012 se centran en la pro-
moción de la inserción social 
y laboral de las personas con 
discapacidad física, mental o 
sensorial; la acogida y apoyo 
de personas que viven situa-
ciones de marginalidad o el 
fomento del voluntariado y de 
la participación ciudadana.

A Burla Negra e o Morning 
Star disputarán a batalla da 
segunda ‘Noite Pirata’
PONTEVEDRA. A segunda edición 
da ‘Noite Pirata’, que terá lugar o 
vindeiro martes, contará co des-
embarco de dúas embarcacións: 
o Burla Negra e o Morning Star. 
Ambas partirán da Praza de Es-
paña para facer un percorrido por 
distintas rúas do centro histórico e 
atoparse despois na Ferrería, onde 

escenificarán unha espectacular 
batalla que culminará coa abor-
daxe do Morning Star (o buque 
convertido polo pirata Benigno 
Soto no Burla Negra).

A Concellería de Festas chama 
a todos os pontevedreses a saír á 
rúa a partir das 22.00 horas «e a 
participar na batalla con humor», 

decidindo ‘in situ’ que embarca-
ción respaldan. 

Ademais, lembra que a Noite 
Pirata contará coa animación de 
varias comparsas: Os da caña, Sol-
famidas, Las flores del carnaval, 
Os Paparrulos, A Esmorga, Val 
do Lérez, Clave de Sol e Vamos a 
todo. 

festa infantil. Por outra ban-
da, a noite pirata adiantarase un 
pouco para os máis pequenos. 
A Concellería acordou este ano 
transformar a festa infantil do 
martes nunha festa pirata, que 

terá lugar a partires das 17.00 
horas. «Haberá  ambientación e 
animación de rúa baixo a temáti-
ca pirata», sinala o departamento 
que dirixe Carme Fouces. 

Os pais e familiares que así o 
desexen terán a oportunidade de 
enlazar esta festa coa ‘Noite Pi-
rata’, cando as rúas vibrarán cos 
sons dos canóns e as bravatas dos 
piratadas que tomarán as prazas 
do centro histórico para participar 
na definitiva abordaxe do barco 
inglés. O disfraz que recomenda 
a Cnocellería non podía ser outro 
que o de pirata.Noite pirata do ano pasado. r.f.

